x1v Dia de les Lletres Asturianes

El vienres 2 de mayu, nel Teatru Campoamor
d’Uviéu I’Academia de la Llingua Asturiana ce-
lebrd la Xunta Estraordinaria cola que la institu-
cion festexa’l Dia de les Lletres Asturianes y da
acoyida a los sos nuevos miembros. Nel presen-
te ahu foi noméu nuevu académicu correspon-

diente D. Xosé Ramon Iglesias Cueva. Los sones
de Flavio Rodriguez Benito y Anabel Santiago
dieron entamu al actu y punxo’l pieslle’l grupu
“Felpeyu”. Reprodacense darréu los discursos
del nuevu académicu y el de la Presidenta de 1’ A-
cademia.

Pallabres de Xosé Ramon Iglesias Cueva

Senora Presidenta de I’ Academia de la Llingua Asturiana, sehores académicos, autoridaes, amigues
y amigos:

Ye pa mi un honor mui grande entrar a formar parte de I’Academia como miembru correspondiente,
porque esta institucion fizo que nestos caberos venti anos la nuestra llingua, elementu d’identida funda-
mental del pueblu asturianu, algamare una dignida y tuviere futuru.

(Qué fici yo pa merecer tan altu honor? Creo, ensin qu’esto paeza una falsa humilda, que mui poco.
Namas que soi un asturianu del so tiempu y un trabayador qu’intenta sacar alantre la estaya que-y toco.

Un asturianu del so tiempu que forma parte d’esa xeneracion de posguerra que llegd a la universida
a principios de los anhos setenta gracies al llabor sacrificau de la familia. Yera la primera xeneracion fia
y nieta d’obreros y campesinos que lo facia. Sintiera a les gueles falar n’asturianu con normalida pero
tuviera una escolarizacion dafechu en castellanu.

Y foi ehi, na universida, onde se decatd de que la so fala yera la llingua tradicional d’ Asturies porque
non solo yera la de les gueles y guelos, sindon que yera la que-y desplicaba’l mundu: el nome de los pra-
os y tierres del pueblu, de los paxaros y de los arboles, de los cantares y de les fiestes. Y nun s’avergo-
76 d’ella, tolo contrario, sacodla de casa, emplegola, estudidla, cultivdla y, arguyosu, foi viéndola me-
drar. Pasola del arau a la pluma como titulaba una revista d’aquelles domines.

Foi esta xeneracion la primera que nun enfrent0 tradicion y futuru; porque, a diferencia de lo que fi-
cieren cien anos enantes los integrantes del movimientu d’Estension Universitaria y del grupu «La Quin-
tana», atalantd que la cultura d’un pueblu constrityese cola llingua del propiu pueblu y qu’esa cultura
ye’l so patrimoniu principal. Y comprendid tamién qu’esti patrimoniu heredau nun ye pa guardalu y en-
sefialu en muséu, non, ye una oportunida d’enriquecimientu que les gueles y guelos, sin sabelo, nos de-
xaron.

Porque ya ye hora de retrucar a los que d’un mou llain y trapaceru lleven afios diciendo defender es-
ta llingua pero que nun faen nada por ella, amparandose na situacion econdmica d’ Asturies y na urxen-
cia d’otres midies, que tan equivocaos y que cometen un error historicu tremendu.

La llingua asturiana ye rentable igual que lo ye tola riestra d’industries de la cultura, como asocede
n’otros llugares. Un de los motores del progresu econdmicu d’Asturies tien de ser esi patrimoniu cultu-
ral con una marca d’identida que lu faiga distintu y atractivu pal mercau y esa marca ye la llingua. Ta-
mos falando, ente otros, del mundu de la creacion, de los medios audiovisuales o de les nueves teuno-
loxies. Tenemos una xuventli cola meyor formacion nesti terrenu pero que sigue marchando del pais co-
mo cantara en 1878 Xuan Maria Acebal:

Baxa un rapaz d’un altu,

nel que dexa so casa

nuna peria encolingada,

(con mds necesidaes que bayura,

que sinon nun saliera elli de casa),
pa dir ver si corriendo llueiies tierres
lo que llamen fortuna lu afalaga.

Un asturianu del so tiempu y un trabayador. Trabayando n’andecha con tantos y tantes collacios y co-
llacies, trabayando pola Ilingua: estudiando con cifu la nuestra lliteratura y poniendo escuela intentan-
do que I’alumnau, nesa eda tan prestosa ya ilusionada de I’adolescencia, se sienta arguyoso de la fala,
que seya consciente de la situacion diglosica y del conflictu llingtiisticu nel que vive y, sobre too, a la
escontra de lo marcao nel inaceutable curriculu actual, que la llingua seya una ferramienta normal de co-
municacion, que colos preseos teunoloxicos de que dispon, la fale, la escriba, mande mensaxes, mande
correos electronicos y d’esti mou, siga cultivandola y viéndola medrar. Y nun siendo mas qu’un astu-
rianu del so tiempu y un humilde trabayador, concedéisme esti honor tan grande. Procuraré nun defrau-
dar I’enfotu que ponéis en mi; d’un llau, trabayando ent4 un poco mas: iguando dia a dia nes aules ma-
teriales didauticos amanosos, y relleendo y reinterpretando la nuestra lliteratura. D’otru, lluchando por
qu’esta xeneracion de la que formo parte termine’l camin entamau apurriendo la llingua de los guelos a
los fios y fies cola segurida de qu’enraigonaos en suelu firme esta tierra xeneroso sedréd quien a mante-
nelos. Munches gracies.



Discursu institucional de la Presidenta de I’Academia

[lustrisimes autoridaes, sehores académicos y académiques, asturianos y asturianes, collacios y ami-
gos:

1

Per segunda vegada tocame a min, como Presidenta de I’ Academia de la Llingua Asturiana, dirixime
a toos ustedes nesti actu solemne de la Xunta Estraordinaria a la qu’ahalmente 1’ Academia toca a con-
ceyu y que tien siempres la meyor de les rempuestes de la parte de vueso.

Ente los oxetivos d’esta Xunta abierta ta, en primeres, el d’acoyer a los nuevos académicos. Esti afiu
ax(ntase a nds D. Xosé Ramon Iglesias Cueva, como académicu correspondiente. Teo dicir que ye pa
min perprestoso da-y 1’acoyida nesta Institucion. Iglesias Cueva ye persona bien conocida de toos nos,
que trabaya dende cuantaya pol idioma d’ Asturies y que de xuru va ser un bon encontu pal llabor aca-
démicu. Llicenciau en Filoloxia Hispanica pola Universida d’Uviéu en 1978, foi, de mano, profesor de
llingua castellana en Sayago (Zamora) y Ortigueira (A Coruna). Nel ahu 1984 pudo volver a Asturies y
trabayar na Veiga, Salinas y Avilés. Dende fai dellos ahos ye tamién profesor de llingua asturiana nel
L.E.S. Carrehio Miranda d’Avilés. Ye profesor estable de los Cursos de Branu de 1’ Academia de la Llin-
gua Asturiana dende I’afiu 1996.

El nuevu académicu, amas d’ensenar llingua o lliteratura asturiana, ye autor de dellos llibros de tes-
tu. Asina, xunto con Jorge Luis Lueje Espina, asoley6 en 1995 Andecha I pa 5" de primaria y Andecha
2 pa 6" de Primaria, completaos cola Guia Didautica correspondiente. Nel mesmu sen, hai que destacar
la so participacion nos Alcuentros Llingua Minoritaria y Educacion y la ellaboracion d’otros materiales
didauticos.

Iglesias Cueva ye tamién un estudiosu dueitu de la Iliteratura de nueso.Tien collaborao davezu nes
Xornaes d’Estudiu con trabayos sobro lliteratura como: “La lliteratura asturiana ante una crisis rexonal
(1780-1800), nes Xornaes d’Estudiu de 1992; “La modernida de la lliteratura asturiana”, nes de 1994,
o “El nacimientu de la prosa nel sieglu x1x”, nes del 2001 dientro del 1 Conceyu Internacional de Llite-
ratura Asturiana. Y ye autor del capitulu de la Historia de la Lliteratura Asturiana dedicau a “La se-
gunda meta del sieglu x1x”.

Conozo perbién al nuevu académicu. Sé del so bon facer y de la so serieda profesional. Nos Cursos
de Branu foron munches les hores comparties de trabayu n’andecha, d’esmoliciones y enfotos. Esta, que-
rfu Monchu, ye una Academia atipica. Equi lo de menos son los honores fadios. Lo de mas ye’l traba-
yu, non siempres reconociu. Pero tu eso ya lo sabes, como tamién sabes que lo que mos mueve ye I’a-
mor al pais, a la llingua y a la cultura d’esta Asturies nuesa. Y ello ye I’honor mas grande pol que rispi-

mos. De xuru que siguiras trabayando col enfotu y el procuru de siempres. Gracies por aceutar xunite a
nods y que t’afayes y te preste.

11

Pero I’enfotu primeru del Dia de les Lletres Asturianes ha ser el de festexar tin de los aspeutos mas
importantes de la nuesa cultura, la lliteratura, les nueses lletres, les d’antano y les d’anguano. L’ Acade-
mia, sabedora de lo importante que ye pa una llingua, sobre manera cuando tien torgues tan graves co-
mo la de la falta d’oficialida, contar con un corpus lliterariu abondosu y de calida, siempres tuvo claro
qu’una de les estayes onde habria trabayar con cihu yera la de la lliteratura. Esi enfotu empobind en dos
direiciones:

Una d’elles foi favorecer una lliteratura vidable, con puxu, que fore a tar al mesmu altor que la Ilite-
ratura que se fai n’otres llingues. Lletres Asturianes, Lliteratura y otres publicaciones de 1’ Academia
son preba d’esi llabor. El niimberu d’escritores qu’escriben n’asturianu y la calida de les sos creaciones,
a pesar de tolos problemes que tienen —que son munchos— amuesen qu’esi oxetivu ta llograndose.

La otra direicion empunxo nel camin de la recuperacion de testos vieyos o non tan vieyos, escaecios
unos, albidraos namai otros, esperdigaos perdayuri los mas, y, darréu de too ello, les mas de les veces,
dificiles d’alcontrar y de manexar; pa reconstruyir, pieza a pieza, la historia de la lliteratura; porque pa
trazar esa historia lo primero a facer yera apurrir a los historiadores los testos, axustaos siempres al ri-
gor esixiu pola critica testual moderna mas seria. Les publicaciones de 1’ Academia, especialmente les
coleiciones Cartafueyos de Lliteratura Escaecida, con 80 nimberos publicaos, y la Llibreria Facsimi-
lar, con mas de 50, son un bon encontu. Atropada una bona parte del material historico, entamo la pre-
paracion de la Historia de la Lliteratura Asturiana, que, coordinada por Miguel Ramos Corrada, ye la
primer historia completa de les nueses lletres, dende la domina medieval hasta guei. Nesta Historia, que
s’ufrio a los especialistes y a la socieda asturiana’l 18 d’avientu pasau na Universida d’Uviéu, partici-
paron distintos autores y amuesa que ya nun se pue caltener que la llingua asturiana nun tien una llite-
ratura valoratible, pola bayura d’obres y autores.

El Dia de les Lletres tien de ser pa nds un dia grande, porque ye un dia d’homenax a los nuesos au-
tores, a los que ya nun tan pero tamién y n’especial a los que tais equi, a los qu’escribis en llingua astu-
riana, p’agradecer y reconocer el trabayu que facéis pol idioma d’ Asturies, porque sois pegollu impor-
tantisimu pal so caltenimientu, afitamientu y dignificacion.

Nel nimberu 83 de Lletres Asturianes que se presenta nesti dia afayase una bona muestra de versos
y prosa de los escritores de guiei. Unos son, lliterariamente, vieyos conocios; otros, xinense per primer
vegada a esta guapa aventura. Toos ellos, “mano fervorosa con solo un boligrafu por arma”, faenmos
poner muncha esperanza na lliteratura del futuru.



I

El Dia de les Lletres Asturianes ye tamién, segin ye ya, por desgracia, costume de vieyo, un dia de
vindicacion llinguistica, y el d’esti afiu yelo sobre manera. Cuando en mayu de 2002 yo escribia’l mio
discursu del Dia de les Lletres, nun podia albidrar lo que mos tenien guardao pa poco dempués. Anu tres
anu les vindicaciones yeren prauticamente les mesmes. La politica llinguiistica poques veces foi la qu’a
I’ Academia-y prestaba. Cada vegada que se daba un pasu alantre o cuando paecia que too empobinaba,
que por fin tabemos enderechando, surdia daqué, una torga, un pilancu col que nun se contaba que lo
echaba too abaxo, que mos fafa volver atras. Paso col llocal de 1’ Academia, cola escolarizacion, cola
igua de la toponimia, paso coles milenta Xuntes de Toponimia feches y desfeches pol Gobiernu del Prin-
cipau, paso colos medios de comunicacion, pasod cola cabera reforma del Estatutu d’ Autonomia..., y en
2002 volvid a pasar.

De toles maneres y a pesar de too, yo, a lo menos, queria columbrar una llugadina de sol pente’l bo-
rrin, pente la nueche piecho. Camentabemos realmente que les coses diben despacin, pero que diben: fa-
labase col Gobiernu y cola Conseyeria de Cultura; teniemos fecha puesta pa solucionar el tema del llar
social de 1’ Academia; no que se refier a la Toponimia, n’abril de 2002 el BopA espublizaba’l Decretu
que regulaba la Xunta Asesora de Toponimia del Principau d’Asturies, esixida pola Llei d’Usu como
pasu previu y necesariu —dixoseme entdos— pal Decretu qu’afitare’]l procedimientu de recuperacion y
fixacion de la toponimia asturiana, que daquella taba proyeutau y que s’espublizaria dalgunos meses
dempués; na ensefianza, per primer vegada, tenfemos una propuesta oficial de Decretu del Curriculum
Escolar pa Primaria, Secundaria y Bachilleratu, anque bien ye verda que con dellos problemes como’l
del calter optativu de 1’asignatura de llingua asturiana. Meses atras paecia que’l gobiernu sintiere la ne-
cesida de llevar alantre la 7 Encuesta Sociollingiiistica p’Asturies... Pero otra vuelta les coses torcieron.
La mala cabeza y la mala xestion amalinolo too y onde nun habia problema credlu y au ya lu habia, enan-
cholu.

En mayu de 2003 siguimos aguardando que se cumplan les promeses d’unes instalaciones acordies
col trabayu académicu; siguimos esperando pola igua de la toponimia; por una presencia digna y ensin
complexos del idioma astur nos medios de comunicacion (el nuevu ente de comunicacion que’l proxi-
mu gobiernu ha poner en marcha na llexislatura viniente ;sedra otra ocasion perdida?); siguimos espe-
rando prauticamente por casi too.

Namai nun hai qu’aguardar ya pola segunda 17 Encuesta Sociollingiiistica p’Asturies que I’ Academia
hubo de sacar alantre dempués de que la Conseyeria de Cultura decayere nella. Y fizose, tres firmar el
contratu correspondiente cola Universida del Pais Vascu, porque I’ Academia entendid qu’esa Encuesta
yera daqué pernecesario pa conocer la evolucion sociollinguistica nos caberos 10 ahos y p’amosar la
nuesa situacion en rellacion coles otres comunidaes con billingtiismu oficial.

Los datos del 17 Estudiu Sociollingiiisticu afiten, al mio pescanciar, tres coses importantes:

1) N’ Asturies ye cada vegada mayor el consensu sobro la identida llinguistica, sobro la presencia del
asturianu nos medios de comunicacion o na ensehanza, sobro la normalizacion o la cooficialida. Los as-
turianos rispen, rispimos, mayoritariamente, en definitiva, por una Asturies billingue.

2) Como contrapuntu negativu, la encuesta amuesa tamién que 1’asturianu falau retrocede daqué co-
mo llingua vehicular, por mor de xuru del relevu xeneracional, del cambéu demogréaficu o de la desru-
ralizacion. La ruina politica llinguistica, con una alfabetizacion con tantes torgues como la que tenemos,
nun foi a compensar esta situacion.

Ello pon de manifiestu, otra vuelta, la gran fienda esistente ente lo que la socieda quier que se faiga
cola llingua y lo que realmente faen, o dexen facer, les autoridaes que mos gobiernen.

3) Los datos de los conceyos méas occidentales d’ Asturies, los de la tierra d’Entrambasauguas, dexen
claro la identida nidiamente asturiana nel tarrén llinguiistico y cultural de los habitantes d’esa fastera, y
afiten que’l tratamientu de I’ Academia pa cola varieda llinguistica d’esi territoriu ye I’axustada a la so
realida sociollinguistica.

Pero la falta d’una politica amahosa, acordies coles necesidaes sociales, quiciabes onde mas sangrina
foi ye nel tarrén de la ensehanza. Y equi ye onde les coses nun so6lo nun ameyoraron sindn que camudaron
apeor. Y credse, ensin necesida, ensin xustificacion racional nenguna, un problema onde nun lu habia.

A les vieyes cuestiones pendientes —desarrollu llegal del Capitulu 11 de la Llei d’Usu sobro la En-
sefianza; non reconocencia de la especialida de Llingua Asturiana en Primaria y Secundaria; falta d’un
catalogu de los puestos de trabayu; calter optativu de 1’asignatura de 1lingua asturiana en Secundaria y
en Bachilleratu—, a toos esos temes pendientes, nel mesmu mes de mayu de 2002 tuviemos qu’amestar
otru entd mas llaceriosu: el vergoniosu remanamientu que la Conseyeria de Cultura fixo del conteniu de
los curriculos de Primaria, Secundaria y Bachilleratu, ellaboraos por una Comision d’especialistes y re-
frendaos pol Conseyu Escolar d’Asturies. Y el hiciu de remanamientu talu taba nel propiu nome de 1’a-
signatura, llamada dende siempre, y a tolos efeutos llegales y non llegales, “Llingua Asturiana”,y que
paso a apellase oficialmente Llingua Tradicional: Bable/Asturianu.

Pero (d’0 tomarien el modelu? ;Quién los aconseyd? ;En qué espeyu se miraron? ;A qué quieren
oponer lo de tradicional? Claro que I’asturianu n’ Asturies ye una llingua tradicional, faltaria mas. La
llingua asturiana ye la llingua d’esti pueblu de magar equi se dexd de falar llatin; y, d’entds p’acé, esa
llingua, resultau de la evolucion del 1latin nesti territoriu, pasod de xeneracion en xeneracion hasta apor-
tar a guei. Afortunadamente. Pero, ;como piensen que se tresmiten les otres llingues? ;Qué clase de se-
rieda y rigor cientificu quieren tresmitinos? Tendremos que recorda-yos los versos del poeta:



Anque torne ’iviernu,

anque torne la nieve

dengtin faloupu anubrird

la traicion d’un harmanu.

Cadol.la de tristura,

cadol.la de muerte,

si dalquién traiciona al sou harmanu
ia tamién un traidor a si mesmu.

L’analis de la etiqueta llevariamos llohe y podria dar pa un esperpentu de los meyores, si nun fore tan
dolioso. Al mio entender, nun se trata, non, sblo d’una simple cuestion de terminoloxia, nun mos enga-
fiemos. El problema ye mas fondu. Cuido que lo qu’intenten ye acabar cola llingua, dexala que muerra.
Y pa tarazar pela freba cualesquier posibilida de futuru nada meyor qu’entamar por negar el nome pro-
piu, por desaniciar de tolos testos oficiales o llegales la denomacion “Llingua Asturiana”, anque pa ello
tengan que recurrir a construcciones tan retorcies y tan ensin xaciu como la del nome que dieron a I’a-
signatura. Ya se sabe, a efeutos llegales, lo que nun tien nome nun esiste.

Y na Universida siguimos como tabemos. Y nada hai nuevo en rellacion cola xusta demanda de la Ti-
tulacion de Filoloxia Asturiana, que ye una peticion irrenunciable pa nos, seya’l que seya’l marcu llegal
de referencia. La madurez algamada pola Filoloxia Asturiana, nel sen mas ampliu del términu filoloxia,
con obres que son referencia obligada nel ambitu de la Filoloxia Roméanica ya Hispanica, faen que nun
s’entienda de nenguna de les maneres la marxinacion a la que ta sometida y el tratu discriminatoriu que
tien en rellacion coles otres filoloxies hispaniques nes universidaes espaholes y asturiana. El Rector y el
so equipu de gobiernu, colos que siempre trabayemos de la manera mas lleal posible, tienen nello un bo-
na ocasion d’amosar el so bon facer y la so capacida xestora.

La decision de la Conseyerifa de Cultura en rellacion colos curriculos llevo a I’ Academia a pautar nu-
na Xunta Estraordinaria, el 28 de mayu, una riestra midies d’urxencia. Ente elles:

— La de dexar de collaborar nes actividaes conxuntes cola Conseyeria y facer, al empar, un lla-
mau a la socieda pa que respondiere serena pero enérxicamente a esi atropellu. Les protestes que
vinieron darréu de profesores, sindicatos de la ensehanza, representantes de pas y d’alumnos, aso-
ciaciones, partios politicos, grupos parllamentarios, etc., nun valieron de nada.

— La d’ellaborar un Informe sobre la represion y la non reconocencia de los drechos llingiiisti-
cos n’Asturies. L’ informe —trillinguie y xebrau en 10 capitulos acordies colos ambitos y estayes
de la vida social onde de mou sistemanicu se produz la represion y non reconocencia de la llin-
gua asturiana— imprentdse n’ochobre de 2003 y unvidse a una ampliu nimberu de autoridaes,
asociaciones, partios, instituciones nacionales y estranxeres de toa triba.

— O lade pidir y facilitar qu’un grupu d’observadores internacionales viaxare a Asturies pa com-
probar sobro’l tarrén la violacion de los derechos llinguisticos de los asturfalantes. Como bien
saben, na seronda, propiciau pola Asociacion pa la Defensa de les Llingties y Cultures Amena-
zaes (AIDLCM) formodse’l Comité Internacional pa la Vixilancia de los Drechos Llinguisticos n’ As-
turies, presidiu por Paul Lefin, presidente de I’AIDLCM. El comité visitd Asturies nel mes de pa-
yares y, al finar el so trabayu, dempués d’entrevistase con representantes de toles estayes socia-
les, fixo piblicu un comunicau onde amosaba la so preocupacion pola ruina y llaceriosa situacion
na que s’atopaben la llingua asturiana y los drechos llinguiisticos de los asturianos. Y al empar fa-
cfa ver, afitandose n’otros exemplos europeos, que, anque’l reconocimientu llegal de una llingua
nun abasta por &€l mesmu pa garantizar el so futuru, nel casu del asturianu si yera pertinente 1’al-
game de la oficialida y qu’esta fore acompanada de midies reales, axustaes a les condiciones so-
ciollinguiistiques d’Asturies y a les necesidaes d’una comunida somorguiada nuna fonda crisis
econdmica, social y demografica. Namai asina se serfa a afayar un futuru dignu onde la llingua
asturiana siguiria arriqueciendo’l patrimoniu cultural de la humanida.

Sé perbién que 1’ Academia ye un muérganu del Principau d’Asturies y que, darréu d’ello, la collabo-
racion y I’entendimientu col Gobiernu y, mas en particular, cola Conseyeria de Cultura son pernecesa-
rios. Pero ya lo dixi milenta vegaes, y vuelvo a repitilo agora, collaboracion y llealta, si, pero de toles par-
tes implicaes. Nos entendemos perbién tolo que se mos quiera dicir, y mas, de prudencia, de plazos, de
pautos, de dialogu.... Pero pa qu’eso seya posible la otra parte tien que querer dialogar y pautar, y equi da
la impresion —a los fechos me remito— de que nun ye asina. Hai coses a les que n6s nun podemos, nin
queremos, arrenunciar de nenguna de les maneres; y una d’elles ye a la llingua propia, a la cultura pro-
pia, al pais propiu, a la propia identida. Y esi pais, que ye’l nuesu, nun tien mas qu’un nome: Asturies; y
esa llingua, que ye la nuesa, nun tien mas qu’un nome: LLINGUA ASTURIANA. Y a esi nome, polo que sim-
boliza, nun vamos a arrenunciar enxamas, pase lo que pase, cuéstenos lo que nos cueste y ponganse co-
mo se pongan. Por ello siguiremos lluchando y trabayando, porque anque tuviere razon el poeta

Habrd un dia, na Galaxa, qu’esti mundu
va paecemos llugar o aldega.

Asina, entds, diremos

que lluchar por esto nun val la pena.

nos retrucariemos coles sos mesmes pallabres

/Nun valia la pena?
/Qué val, entos, la pena?

Podran ponéseme munches taches, pero non que nun fixi tolos posibles p’axuntame con represen-



tantes d’instituciones, organizaciones, grupos o partios politicos, asociaciones, etc., de toa triba; y si-
guiré tando a disposicion, porque taba y toi convencida de que la llingua asturiana ye responsabilida de
tolos asturianos; pero la responsabilida primera de que nun se pierda, de que puea durar otros tantos sie-
glos como los que tien, ye de los gobernantes, de les autoridaes y de la politica que faigan al respeutive.
Y de nada valdran dempués, cuando ya seya tarde, les llamentaciones.

Ente les eleiciones que se fadran dientro unes selmanes I’ Academia, como nun pue ser d’otra miente,
nun tien una opcion partidista nin s’identifica con denglin partiu politicu concretu. Nos queremos traba-
yar con toos ellos, porque la llingua asturiana y I’enfotu nel pais cuidamos qu’ha ser elementu de xuntu-
ra pa tolos asturianos percima de les ideoloxies politiques, toes elles llexitimes, como correspuende a un
pais democraticu y llibre que quier vivir en paz. Sicasi, si tenemos que ser responsables, tar sollertes y co-
nocer los contenios de los programes ellectorales nesti sen. A 1’Academia bien-y prestaria que toles fuer-
cies politiques que s’asitien na Xunta Xeneral del Principau y nos conceyos asturianos tuvieren un com-
promisu firme y estable nos sos programes, y nes sos aiciones concretes de gobiernu, pa col gran tema
pendiente que tien esta autonomia: la discriminacion llinguistica, la non reconocencia de los derechos Ilin-
guisticos de los asturfalantes. Y pa ello ta demostrao que nun hai mas camin que’l de la oficialida.

Toi segura de que tolos asturianos xuntos y con voz firme que se sienta, que retinxa como retinxe la
tuena, seremos a llograr, al cabu, la reconocencia xuridica dafechu del idioma del pueblu asturianu.

L’Academia collaborara llealmente, como lo fixo siempre, coles instituciones politiques y académi-
ques que faigan un llabor seriu y rigorosu nesti sen.

Y pa finar, dexaime trayer equi unos versos qu’Andrés Solar escribiere nel aiiu 1983 y que con ellos
vos diga

Sé que toi equi,

pero nun m’entrugues onde.
De toes maneres

sé

que toi contigo.

Con tolos

que tienen

les uiies

gastaes d’esgatufiar

peles parees del silenciu.

Munches gracies. jPuxa Asturies!

Dia das Lletras en Castropol

Los escolinos d’Entrambasauguas festexaron tamién el “Dia das Lletras Asturianas” nun actu cele-
brau’l dia ocho de mayu nel c.R.A. de Castropol y organizau poles profesores de gallego-asturianu de los
centros onde se da. El festeyu cuntd cola presencia de profesores de Primaria y Secundaria de los con-
ceyos de la zona, de la Presidenta de I’Academia, Ana Marfa Cano Gonzalez y del académicu Xosé An-
ton Gonzalez Riaho, responsable de la Secretaria Llinguistica del Navia-Eo. Depués de la intervencion
del Direutor del Centru y de la de los representantes de I’ Academia, presentdse’l llibru EI meu primei-
ro vocabulario na fala, asoleyau pola Academia y perbién acoyiu por tolos presentes.

Inxértense darréu una parte de la “cronica” d’esta celebracion, ellaborada polos escolinos y les esco-
lines del C.R.A. de Castropol y la intervencion de la Presidenta de I’ Academia:

Cronica del xx1v Dia das Lletras Asturianas

“Este ano tamos contentos porque unha vez mds participamos na festa dedicada ds Letras Asturia-
nas na nosa fala: galego-asturiano. Déunos muito gusto ver como el noso C.R.A. foi capaz d’acoyer a
todos os nenos que van ds clases de galego-asturiano nos centros de Villayon, Navia, Tapia, y a no-
soutros, os alumnos y alumnas das escolas de Barres y Tol que somos os unicos del C.R.A. que temos a
sorte de ter tamén estas clases.

El dia empezou ben, xa dende cedo, condo saliu el sol prometendo un bon dia. Nas distintas escolas
empezamos a chegar todos os nenos. Ibamos lixeiros d’equipaxe posto que nun tiamos que levar nin a
comida perd si que levabamos un bon feixe d’ilusion.

Nun fomos os primeiros en chegar y condo nos baxamos del autocar xa se respiraba ambiente de fes-
ta nel Centro. Por certo, unhos dos mdis madrugadores foron os representantes da Academia da Llin-
gua Asturiana: a Presidenta da Academia y el responsable da Secretaria Llingiiistica del Navia-Eo. Es-
te é pra nosoutros un gran momento porque esta presencia fainos sentirnos, mdis se cabe, parte d’As-
turias sin perder as nosas particularidades como € precisamente esta lingua nosa.

Todo parecia tar disposto prd celebracion: alumnos, maestros, algiis alumnos dos Institutos y as stas
maestras de galego-asturiano, amdis de Directores tanto dos Centros de Primaria como dos de Secun-
daria unde actualmente se tdn impartindo as clases y outros colaboradores cos qu’tbamos cuntar nel
resto da xornada. Case nos esqueicia que tamén nos acompaiiaban dous compoiientes da Banda de Gai-
tas Marino-Tapiega.

El acto empezou cuas palabras del Director del noso Centro y a continuacion foi a Presidenta da
Academia a que dixo unhas palabras, tamén na nosa fala, y amostrounos mui orguyosa El meu primei-
ro vocabulario na fala, especialmente elaborao pra os nenos mdis pequenos da zona. Despois fixose a



entrega de Premios del «11 Concurso de Contos na nosa fala» unde el noso compaiieiro da escola de
Tol, Adridn, levou el premio na categoria de 2° de Primaria, y xa pra pechar, fixémosyes un pequeno
obsequio a os nembros da Academia: unha pionza xigante como recordo del Dia...”

Intervencion de la Presidenta de I’Academia

Nun dia como el d’hoi, que tamos festexando el Dia das Lletras Asturianas, temos que tar contentos.
Nun € pra menos, porque nesta xornada xuntastesvos aqui todos os nenos y nenas qu’estudiades a fala
nas escolas del occidente. Y fixésteslo pra pasar un dia guapo, pro tamén pra recordar el importante qu’é
sintirse orguyosos de ser asturianos y de falar como falamos.

Tamén temos que tar contentos porque houbo un concurso de contos na nosa fala. Eu —que puiden
botar un oyo a dalglis— parecéronme mui guapos y puiden ver qu’hai xente qu’escribe muito ben y que,
desque pasen us anios, igual nos topamos con dalglin escritor, ou escritora, qu’asegure el futuro da Ili-
teratura en gallego-asturiano, na nosa fala. Namais me da rabia que nun pudérades ganar todos porque
sei que todos lo fixestes con muita ilusion. Pro os concursos son asi. A todos os ganadores, as mias fe-
licitaciois, y a todos os que participastes, el meu animo pral ano que vén.

El ano pasao triamosvos un llibro pra festexar este Dia das Lletras, Cousas de xente pequenia, unde
taban os relatos que ganaran nel primeiro concurso. Hoi volvémosvos trer outro llibro einda mais espe-
cial que tou segura de que vos ha gustar y que vai valir de muita axuda nas clases de gallego-asturiano:
El meu primeiro vocabulario na fala. Dende el Academia de la Llingua, y dende a stia Secretaria Llin-
guistica del Navia-EFo, fixemos un esforzo curioso pra sacar este llibro porque tamos comprometidos na
defensa y na promocion da fala.

Pro esto nun vai ser el inica cousa que fagamos. El Centro de Profesores de Xixo6n, cua colaboracion
nosa y a da Conseyeiria, acaba de sacar un CD-ROM en asturiano pras escolas que nosoutros tamos ago-
ra traducindo al gallego-asturiano pra que pddades tello tamén vosoutros pral curso que vén.

Ademais, este brao volvemos convocar el Curso de Capacitacion en Gallego-Asturiano pra que se po-
dan formar mais profesores qu’ensefen nas escolas a nosa fala.

Temos mais proyectos en marcha, pro, entrementres, ei tedes tamén a revista Entrambasauguas, un-
de os mais pequenos disponedes da seccion del Arco da Veya pra publicar as vosas cousas.

Espero que todos xuntos sigamos fendo cousas guapas na fala dende as escolas y qu’esto valia pra
qu’a fala empece a valorarse y entre todos la deféndamos un pouco mais. Eu, dende el Academia de la
Llingua y dende a Secretaria Llinguistica del Navia-Eo, brindovos todo el apoyo y animovos tamén a
que sigades falando, escribindo y aprendendo.

Muitas gracias.

(U ta
lalletra T
mecaso na tayuela?

el mundu ta
cabeza abaxo redids
escaeciose postiar
el martiellu de Tor
tarabicador

taba la pega
Ccomo una teya
la tilar taba seca
taramiellaba
la tierra

(Y los bardos
0 taran?

tan pa Villabona
los bardos nuestros
los bardos presos
y los perros
sueltos

Qué vergona

na carcele ver
los bardos del pais

ensin versu rimar
nin pallabra
los valir

qué voltura
qué pena
tien la

v

(Quién cantara
la barda lletra?

xueces
del mundu:

que vos ximielga
la xerga de la paz
nun deprendid
la lletra

el mundu en guerra
de la xuntanza
y la lletra

X

tien bona falta
Ly quién la canta?
Mariquina del alma

Canciu de les lletres consonantes (1V)

si nun la tien
siquiera

la Xunta Xeneral

Y

ye que ye
la lletra que nun ye
la mas nuestra

la lletra la yerba
d’otra tenada
ye pacion
pa nos

laY griega
de la llenta via
ensin toponimia

la yerbamora

la usurpadora
la dieciochesca

lletra foriata

Z

la tarabica
hai que la echar
pa zarrar la portiella

cola lletra cabera
del zardial

la lletra galana
la lletra celta

a ver si sabéis
ensin estarabicar
nin zarzamellar
cantar el caton
delaAalaZ
ensin zapicar

glayo Mariquina
la paxara pega:

la Oficialida
el destarabicador
que la destarabique
bon destarabicador
sera.

[Mariquina la Galana
2 de mayu del anu 2003]



xxI Cursos de Branu

La xx1 edicion de los Cursos de Branu de I’ Academia de la Llingua As- XXI CURSOS DE BRANU
turiana desarrollose na Escuela-Hogar de Santantolin, nel conceyu d’Ibias. DE I’ ACADEMIA DE LA
Ente’l 4 y el 15 d’agostu, 150 alumnos y alumnes participaron nun progra- LLINGUA ASTURIANA
ma formativu que compriende los cursos Elemental y Avanzdu de Llingua Santantolin (Ibias), agostu 2003
Asturiana y los Cursos d’Afondamientu Cultural y Llingiiisticu, de calter
monograficu y qu’ufiertaron nel presente afu tres posibilidaes: “Capacita-
cion pa la traduccion al asturianu™, “Nuevos plantegamientos didauticos na
ensehanza de la Llingua Asturiana na Educacion Primaria” y “Otros xue-
gos y tradiciones populares”. En xunto con ellos, celebrose tamién el que
repite la primera fase del de “Capacitacion en gallego-asturiano™, cursu de |y rq ELEVENTAL DE LLINGUA ASTURIANA

formacion permanente del profesorau empobinau pola Academia por en- | VIICURSU AVANZAU DELLINGUA ASTURIANA
XIV CURSOS D' AFONDAMIENTU CULTURAL Y

cargu espresu de la Conseyeria d’Educacion y Ciencia del Principau. LLNGUISTICU
L’entamu de los Cursos cuntd cola presencia del Conseyeru d’Educa- IFASE DEL CURSU DE CAPACITACION EN
., .. P . . - o ars GALLEGO-ASTURIANU
cion y Ciencia, D. José Luis Iglesias Riopedre, I’ Alcaldesa d’Ibias, D* Né-
lida Barrero Pantiga y la Presidenta de I’ Academia, D* Ana Maria Cano. g Dtcn Yo Ay Goneile Kio
ecretaria: Pablo Xuan Manzano Rodriguez

Dirixios pol académicu Dr. Xosé Anton Gonzalez Riaho, los Cursos de
Branu presenten a partir d’esti ahu 2003 la noveda de ser ya con calter oficial cursos de formacion del pro-
fesorau del Principau d’ Asturies, tres la reconocencia de 1’ Academia de la Llingua per parte de la Conse-
yeria d’Educacion como “Entida Formadora” del profesorau. Pela parte de so los cursos Elemental, Avan-
zdu y Capacitacion pa la Traduccion al Asturianu son tamién cursos d’Estension Universitaria, convali-
dables por creitos de llibre configuracion pal alumnau que tea cursando estudios na Universida d’Uviéu.

La xera estrictamente académica completose con actividaes estraescolares, ente les que tuvo munchu
ecu, ente otres, I’actuacion del grupu folkloricu escolar del colexu de Santantolin, abierta a tol piblicu.

L’actu d’entrega de titulos, onde se pesllo oficialmente esta Xx1 edicion, fixose’l vienres 12 de se-
tiembre nel Aula Magna de la Universida d’Uviéu. Cuntd cola presencia del Vicerrector d’Investiga-
cion, D. Mario Diaz, que zarrd I’actu con unes pallabres.

Inxértense darréu les intervenciones del Direutor de los Cursos y de la Presidenta de I’ Academia pro-
nunciaes nos actos d’apertura y pieslle de los xx1 Cursos.
Presentacion de los xx1 Cursos de Branu

Ilmu. Sr. Conseyeru, autoridaes, profesores y alumnos, amigos y amigues:

Como presidenta de I’Academia de la Llingua Asturiana quiero amosar la mio satisfaicion por parti-

cipar nesti actu col qu’emprimen los xx7 Cursos de Branu de 1’ Academia de la Llingua Asturiana y da-
vos la bienvenida a tolos que participais nellos, profesores y alumnos.

Quiero tamién agradecer la so presencia a les autoridaes que guei tan con nds: al Conseyeru d’Edu-
cacion y Ciencia, D. José Luis Iglesias Riopedre, nel que tenemos puestos tolos enfotos pa que s’ende-
rechen les males politiques del gobiernu anterior no que se refier a la ensehanza de la llingua asturiana
en tol sistema educativu; a I’alcaldesa del conceyu y al direutor del Centru Educativu “Aurelio Menén-
dez”, que faen los posibles pa que los cursos se desendolquen como tien que ser y pa que toos nos afa-
yemos equi. Gracies, dende llueu, al Secretariu y al Direutor de los Cursos, responsables de la ufierta y
programacion d’anguafo. Y, anque nesta ocasion nun pudo tar con nos, tamién a la Vicerrectora d’Es-
tension Universitaria, Dha. Isabel Carrera, que siempres acueye favoratiblemente les programaciones
que-y ufre I’Academia. Asina, trés de los cursos inxertos nesti programa —los cursos Elemental y Avan-
zdu de Llingua Asturiana y el de Capacitacion pa la traduccion al asturianu de los d’ Afondamientu—
faense en collaboracion cola Universida d’Uviéu, por mor del conveniu roblau ente les dos institucio-
nes abenaya, y, darréu d’ello, puen valir a los estudiantes universitarios que los superen pal algame de
creitos de llibre configuracion; pero nun escaccemos que’l tema de la llingua asturiana na nuesa Uni-
versida ta enta ensin resolver.

De xuru que nun ye esti nin el sitiu nin el momentu amanosu pa valorar la declaracion que sobro Po-
litica Llinguistica y Normalizacion de la Llingua Asturiana ficieron apocaya les fuercies politiques asi-
tiaes nel gobiernu. A la vuelta’l branu tendremos ocasion de falalo col sehor Conseyeru, pero nun quie-
ro dexar pasar la oportunida que me brinda esti primer alcuentru ptblicu ente I’ALLA y un miembru des-
tacau del gobiernu pa dicir una vegada mas que’l conteniu del pautu en materia llinguistica nun mos
gusta, que ye insuficiente dafechu y que nun respuende minimamente a les espectatives plantegaes. En
dengtin llau’l documentu nun diz un vierbu de la cooficialida de la llingua. Y nds entendemos que, na
situacion na que tamos, la normalizacion de la 1lingua asturiana nes estremaes estayes de la socieda y la
S0 propia supervivencia nun son posibles sin 1’algame del estatus d’oficialida n’igualda de condiciones
que’l restu de les llingues peninsulares. Esta llexisllatura tien de ser, Sr. Conseyeru, la del afitamientu
definitivu de la presencia de la llingua asturiana y del gallego-asturianu nel sistema educativu.

Ye urxente restituyir el nome que siempre tuvo a I’asignatura de Llingua Asturiana y corrixir los con-
tenios de los curriculos d’Ensehanza Secundaria y Bachilleratu, volviendo a los testos orixinales tala-
mente como fonon refrendaos pol Conseyu Escolar d’ Asturies. Ye urxente que s’espublicen los curri-
culos d’Educacion Infantil y de Primaria.

El procesu d’escolarizacion de la llingua asturiana precisa que se faiga un siguimientu per parte de
les autoridaes politiques rigorosu y con procuru. Y esixe que se garantice, de mano, la esistencia de ’a-
signatura de llingua asturiana en tolos centros educativos (incluyios los de la ensehanza concertada); que



se respeten los horarios dedicaos a esta materia; que tenga un profesorau cualificau y dueitu; que se dis-
pongan de los materiales amanosos, que de xuru lleva apareyao la ellaboracion d’esos materiales pa to-
los niveles educativos; que les programaciones y actuaciones dientro del aula se faigan acordies colos
plantegamientos didauticos esixios; que se dean en fin les condiciones afayadices pal emplegu vehicu-
lar del asturianu nos centros; esto ye, pa que la llingua asturiana seya llingua normal de comunicacion
nel sistema educativu.

Al marxe d’esto, otra vuelta I’ALLA quier encamentar al gobiernu del Principau d’ Asturies que, dien-
tro de les midies llegales que puedan ser un marcu necesariu pa la normalizacion social de la llingua —
de les que fala’l pautu del propiu gobiernu— se recueya una cooficialida consensuada y axustada a la
situacion sociollinguiistica d’ Asturies. Namai esa reconocencia xuridica podra torgar que la llingua as-
turiana acabe desaniciandose. Esta Academia tara, como siempres, a disposicion de los que quieran tra-
bayar nesti sen y sollerte con toles politiques que se faigan al respeutu.

Y namai, aguardo que los Cursos seyan granibles, que mos presten a toos y mos afayemos.

ANA MARIA CANO GONZALEZ

Pieslle oficial de los xx7 Cursos. Intervencion del Direutor de los Cursos de Branu
Bones tardes:

Cola entrega de diplomes y certificaciones qu’acabamos de facer finen oficialmente los xx1 Cursos
de Branu de I’ Academia de la Llingua Asturiana. Como direutor de los mesmos quiero davos les gra-
cies pola vuesa presencia guei equi, agradecimientu que faigo llegar, tamién, al Vicerrector d’Investi-
gacion de la Universida d’Uviéu, Dr. Mario Diaz por compartir con nos esti actu. Xustamente la colla-
boracion ente la Universida d’Uviéu y I’ Academia de la Llingua Asturiana ye un perbon exemplu de lo
que la xuntura ente les instituciones pue facer pol resurdir de la llingua y la cultura d’ Asturies.

(Qué puedo dicivos del resultau de los Cursos? Dende llueu afitar lo que ya camentabemos en San-
tantolin y qu’agora sabemos pente medies de les pruebes d’evaluacion final y de les encuestes de valo-
racion (les de la Universida, que ya tan nel so poder, y les de nueso), ye dicir, que la puesta en prautica
de los programes, respeutivamente del Cursu Elemental de Llingua Asturiana, del Cursu Avanzdu de
Llingua Asturiana, de los Cursos d’Afondamientu Cultural y Llingiiisticu y del Cursu de Gallego-Astu-
rianu foi un éxitu non solo dende’l puntu de vista académicu, sindon de la convivencia qu’a lo llargo de
dos selmanes s’establecio ente tolos participantes.

El protagonismu d’esti resultau correspuénde-y, dende llueu, al esfuerzu del alumnau, sabémoslo per-
bién los responsables de la organizacion, pero, tamién y ello hai que sorrayalo de mou especial, al inte-

rés y el procuru de tol profesorau pa que too saliere acordies con una planificacion que tien como refle-
xu la llarga esperiencia, 21 anhos, del Programa Formativu de 1’ Academia de la Llingua Asturiana. A
toos, alumnau y profesores, tengo que davos les gracies por facer posible qu’una vegada mas estos cur-
sos seyan una referencia cultural de primer orde nel branu d’Asturies.

El nuesu llabor, darréu de lo anterior, ye intentar meyorar y pa ello tanto’l Secretariu de los Cursos,
Pablo Xuan Manzano, como yo mesmu tamos entamando ya lo que podria ser el disehu pa la proxima
edicion, sobre too no que cinca a los Cursos d’Afondamientu Cultural y Llingiiisticu. Aguardamos, en-
tos, que caltengais I’interés qu’amosestis esti ahu, de mou qu’otra vuelta podamos venos n’agostu de
2004 n’Ibias, na segurida de que, llueu de la esperiencia d’esti ahu, superaremos ensin problemes les di-
ficultaes que representen les clases, la climatoloxia y... hasta’l “mariachi llocu”.

Munches gracies.

X0OSE ANTON GONZALEZ R1ANO

Pieslle oficial de los xx17 Cursos. Intervencion de la Presidenta de I’Academia
Ilmu. Sr. Vicerrector d’Investigacion, profesores y alumnos, amigos y amigues:

Quixere entamar les mios pallabres treslladandovos el mio contentu por asistir a esti pieslle oficial de
los xx1 Cursos de Branu de I’ALLA. Y ello por estremaes razones. Ente otres y en primer llugar pa feli-
citavos pola vuesa contribucion al éxitu académicu y por facer que toos nds pudiéremos afayanos del
meyor mou posible nunes condiciones non especialmente favoratibles como fueron les que soportamos
na primer quincena d’agostu n’Ibias. Pero tamién por ufiertame la oportunida de topame guei otra ve-
gada con toos y toes, fuera ya de les llendes del aula, nesti actu entrafable d’entrega de diplomes y cer-
tificaciones.

El Direutor de los cursos agradecid enantes el vuesu esfuerzu y el del profesorau. Yo quixere ames-
tar a esi agradecimientu otros igualmente importantes. Porque, n’efeutu, nun podemos escaecer el lla-
bor, siempre callau ya eficaz, de la secretarfa téunica de I’ALLA, representada nesta ocasion por Pilar Fi-
dalgo. Del mesmu mou, ye de xusticia falar del sofitu que representa pa los cursos la bona disposicion
de la Conseyeria d’Educacion y Ciencia del Principau d’ Asturies na persona del so titular, José Luis Igle-
sias Riopedre, que presidio I’entamu d’estos xx1 Cursos, asina como les facilidaes y I’interés del Con-
ceyu d’Ibias, representau pola so alcaldesa, Nélida Barrero y pol direutor del Centru Educativu “Aure-
lio Menéndez”, Luis Felipe Fernandez. Ensin dulda tamién punxo muncho de la so parte’l personal de
serviciu que nos atendid y, en xeneral, tol pueblu de Santantolin d’Ibias que ye consciente de la impor-
tancia social y cultural de la nuesa presencia elli. A toos y a toes el mio mas fondu agradecimientu.



Falose enantes de la collaboracion ente la Universida d’Uviéu y I’ALLA. Esta collaboracion ye, ensin
dulda, necesaria y amuesa la xuntura de les dos instituciones cola socieda asturiana a la que se deben.
L’Academia tien que facer munches mas coses y hai qu’esixi-y muncho mas. Tamién la Universida tien
que trabayar muncho mas pola llingua y la cultura d’ Asturies. Apocaya’l Claustru de la Universida apro-
baba’l proyeutu d’Estatutos. Estos, nel so articulu 6, planteguen lo que vien darréu:

1. La Universida d’Uviéu, en cuantes universida pablica asturiana, encaminara de mou relevante
les sos xeres a la realida y al ambitu d’ Asturies.

2. La llingua asturiana sera oxetu d’estudiu, ensefianza ya investigacion nos ambitos que corres-
puendan. Asina mesmo, el so emplegu tendra’l tratamientu qu’afiten I’Estatutu d’ Autonomia y la lle-
xislacion complementaria, garantizandose la non discriminacion de los que la empleguen.

Y esto ta bien (anque tamién podria tar meyor). Dende llueu, obliga a la Universida a actuar. Y la pri-
mer actuacion ye la espublizacion billinguie d’estos Estatutos, acordies col mandau de los claustrales y
el propiu espiritu de la lletra del testu estatutariu. L’ Academia ya recibid oficialmente per parte del Se-
cretariu de la Institucion, Sr. Punset, la peticion de tornar los Estatutos, agora redactaos en castellan, a
la llingua asturiana. L’ALLA, loxicamente, va facelo y bien llueu, pero demanda que se respeten les con-
diciones fixaes nel Claustru, ye dicir, quier que se faiga una edicion verdaderamente “billingtie” (non
unos pocos exemplares “n’asturianu”). Esto ye lo que queremos tresmiti-y a un miembru del Equipu
Rectoral que como Mario Diaz ye persona inequivocamente sensible y comprometida con tolo asturia-
no.

Pero la Universida tien que facer enforma mas: tien qu’emplegar I’asturianu nes sos xeres de tolos
dies (rotulaciones billinguies, impresos, documentos, publicaciones...). Esto a naide va esmolecer y a
naide va a “estorbar”. Bien a la escontra, pue ser un perbon hiciu d’identida pa la institucion, tal como
pasa coles universidaes de Galicia, Baleares, Navarra, Valencia, Pais Vascu o Cataluna, qu’enconten la
so propia personalida ensin perder un res d’universalida y de rigor cientificu.

Con too, si quixéremos allugar la contribucion de mas altor que la Universida d’Uviéu pue facer al
procesu de recuperacion y normalizacion de la llingua asturiana, habriamos falar de la necesida d’orga-
nizar dafechu los estudios de Filoloxia Asturiana, de mou asemeyau a lo que se fai n’otres comunidaes
con llingua propia. Nesti sen, el marcu européu d’educacion superior representa una perbona oportuni-
da p’asitiar dignamente 1’estudiu y la investigacion del asturianu al empar que’l restu de les filoloxies
peninsulares. Nello nos enfotamos y ello esiximos porque namai asina s’algamaria la peticion demo-
cratica que cuantaya vien faciéndose dende la faculta de Filoloxia.

En fin, qu’hai que facer munches coses y hai que faceles bien. La mas necesaria y urxente ye la de-
claracion d’oficialida de la llingua asturiana. Nos como Academia reclamamos esta declaracion porque

ye necesaria pa que 1’asturianu tenga posibilidaes de sobrevivencia y porque ye una cuestion de xusti-
cia democratica. Por eso criticamos el pautu de gobiernu roblau va unos meses ente’l PSOE ya 1x-Bloque
por Asturies, un pautu que nun garantiza los minimos que los respeutivos programes electorales refle-
xaben. Y ye que, como sabgis, na defensa de la llingua y la cultura d’ Asturies I’ALLA tien un compro-
misu irrenunciable.

Bien, nun quiero allargar mas les mios pallabres. Gracies otra vuelta al Ilmu. Sr. Vicerrector d’In-
vestigacion de la Universida d’Uviéu y a toos y toes por tar equi con tan bona disposicion.

ANA MARIA CANO GONZALEZ

xx Conceyu Internacional de Llingiies y Cultures Amenazaes (AIDLCM)

Na ciuda de Torre Pellice del Piamonte (Italia) y ente’l 24 y el 27 de xunetu, axuntaronse nel so
xX Conceyu los miembros de 1’AIDLCM, presidida pol valon Paul Lefin. L’ Academia de la Llingua,
representada pol Secretariu de la institucion, Dr. Roberto Gonzalez-Quevedo, informd de la situa-
cion llinguistica n’ Asturies y presentd al Sr. Lefin dellos de los Giltimos trabayos asoleyaos, espe-
cialmente la Historia de la Lliteratura Asturiana. Ente les resoluciones aprobaes hubo una especifi-
ca pa la llingua asturiana, unviada a les autoridaes del Gobiernu del Principau y que se consefia da-
rréu:

Le XX®™¢ Congres de 1’ Association Internationale pour la Défense des Langues et Cultures Me-
nacées (AIDLCM) réuni a Torre Pellice (Piémont, Italie) du 24 au 27 juillet 2003

CONSIDERE QUE:

Suite a la nouvelle donne politique découlant des €lections régionales effectuées récemment en As-
turies et qui a abouti sur la formation d’une coalition élargie de gauche entre le PSOE (Parti Socialiste)
et Ix-Bloque por Asturies (Gauche Unie et Rassemblement pour les Asturies), de nouvelles perspecti-
ves quant a la normalisation de la langue asturienne devraient étre proposées étant donné que le dernier
parti cité a revendiqué I’officialisation de 1’ Asturien au cours de sa campagne électorale.

Bien que les accords concernant la politique de la prochaine 1€gislature du Parlement Asturien
prévoient certaines mesures visant la normalisation de I’ Asturien, comme par exemple I’enseig-
nement de cette langue ou son utilisation dans les médias —la plupart de ces initiatives ayant été
proposées a plusieurs reprises par I’AIDLCM au gouvernement asturien—, la co-officialisation de
la langue asturienne dans les mémes conditions que le Castillan ne figure malheureusement pas
dans ces accords, ce qui suscite de graves interrogations —que I’ AIDLCM a par ailleurs maintes fois
soulevées— quant au futur de 1’ Asturien.

Au cours des derniers mois, une Commission Internationale a, sous la direction de Monsieur



Lefin, président de I’AIDLCM, visité les Asturies et s’est consacré a la rédaction d’un rapport sur la
situation de la langue asturienne et la nécessité de lui attribuer le statut de langue officielle.

DEMANDE QUE:

Le Gouvernement Asturien s’engage a normaliser la langue asturienne sur I’ensemble du terri-
toire de la Principauté des Asturies, afin que toutes les mesures nécessaires soient prises pour que
I’ Asturien soit une langue co-officielle en Asturies comme cela s’avere &tre le cas avec les langues
régionales des autres Communautés bilingues de 1’Etat Espagnol.

L’Association Internationale
pour la Défense des Langues et Cultures Menacées. 25.7.03.

Fala y derechos llingiiisticos en Castropol

L’académicu Xosé Antdn Gonzalez Riano participd’l pasau 22 d’agostu en Castropol nuna mesa re-
donda sobre “Fala, derechos linguisticos y pluralidad cultural en Asturias” entamada polos Socialistas
Novos del Navia-Eo. Nella tamién tuvieron presentes Arturo Alvarez, Presidente de 1’ Asociacion Cul-
tural “El Teixo” y Rafael Cascudo Noceda, escritor y profesor especialista en gallego-asturianu.

xxi11 Xornaes Internacionales d’Estudiu

L’Academia de la Llingua Asturiana celebra los dies 27, 28 y 29 d’o-
chobre, na Faculta de Filoloxia de la Universida d’Uviéu, les xxi1 Xornaes
Internacionales d’Estudiu, qu’axunten a un bon nimberu d’estudiosos y
especialistes nes destremaes estayes de la llinguistica y la lliteratura astu-
rianes y d’otres llinguies. Presentaran conferencies los profesores Amadeu
Ferreira (Universida de Lisboa): “L dreito lhenguistico pertués i la lhén-
gua mirandesa”; Bernhard Poll (Universida de Salzburgo-Austria): “Poli- |:
nomia y pluricentrismo en la descripcion/planificacion de las ‘distintas t
modalidades linguisticas de Espaha’”’; Jean-Louis Fossat (Universida de |
Toulousse): “Tratamientu de fechos de llingua asturiana”; Josep Moran
(Universida de Barcelona): “Exdnimos verdaderos y exonimos falsos™;
Lourdes Alvarez (Academia de la Llingua Asturiana): “Cuatro voces nue-
ves na poesia asturiana d’anguano” y Moisés Selfa Sastre (Universida de
Lleida): “Estudio comparado del proceso de normativizacion linguistica
del asturiano y del catalan™.

Les comunicaciones, hasta un total de ventidos, trataran sobre destremaos aspeutos linguisticos, 1li-
terarios, antropoloxicos y llegales.

Actes de los Concursos de ’Academia 2003
Concursu de Teatru

Aconceyau’l xurau del Concursu de Teatru que convoca I’ Academia de la Llingua Asturiana corres-
pondiente al ahu 2003, forméau por Xosé Bolado Garcia como presidente, M* Paz Fonticiella Gutiérrez
como vocal y faciendo de secretariu Genaro Alonso Megido, apautase na siguiente resolucion:

Premiar con 600 0 el trabayu titulau Por una desconocida, del que son autores D* M* Azucena Al-
varez Garcia y D. Jorge Fernandez Garcia.

Uviéu, a 4 d’abril del anu 2003

Concursu Creacion Lliteraria ‘“Premiu Llorienzu Novo Mier”’

Aconceyau’l xurau del Concursu de Creacion Lliteraria “Premiu Llorienzu Novo Mier” que convo-
cal’Academia de la Llingua Asturiana correspondiente al aftu 2003, forméu por Xosé Bolado Garcia co-
mo presidente, M* Paz Fonticiella Gutiérrez como vocal y faciendo de secretariu Genaro Alonso Megi-
do, apautase na siguiente resolucion:

Dexar ermu’l concursu.

Uviéu, a 4 d’abril del anu 2003

Concursu de Llectures pa Rapazos

Aconceyau’l xurau del Concursu de Llectures pa Rapazos que convoca I’ Academia de la Llingua As-
turiana correspondiente al afu 2003, formau por Urbano Rodriguez Vazquez como presidente, Pablo
Xuan Manzano Rodriguez como vocal y faciendo de secretariu Xosé Ignaciu Fonseca Alonso, apauta-
se na siguiente resolucion:

Premiar con 600 0 el trabayu titulau Nora d’Allence, del que ye autor D. Fermo Fernandez Suérez.

Uviéu, a 27 de marzu del ahu 2003

Concursu de Curtios Cinematograficos

Aconceyau’l xurau del Concursu de Curtios Cinematogrdficos que convoca I’ Academia de la Llingua As-
turiana correspondiente al ahu 2003, forméau por Roberto Gonzalez-Quevedo como presidente, Xosé Bolado
Garcia como vocal y faciendo de secretariu Xosé Anton Gonzélez Riaho, apautase na siguiente resolucion:

Dexar ermu’l concursu.

Uviéu, a 3 de marzu del afiu 2003



Concursu de Recoyida de Material Lliterario Escrito
“Premiu Federico G.-Fierro Botas”

Aconceyau’l xurau del Concursu de Material Lliterario Escrito que convoca I’ Academia de la Llingua As-
turiana correspondiente al aiu 2003, forméau por Ana Maria Cano Gonzalez como presidenta, Xosé Lluis Gar-
cia Arias como vocal y faciendo de secretariu Corsino Garcia Gutiérrez, apautase nos siguientes acuerdos:

1. Premiar con 600 [ el trabayu titulau Francisco Garcia Cuevas. El rapacin de Candds, presentau
por D. Xosé Nel Comba Paz.

2. Dar un accésit de 300 [ al trabayu titulau Poesia atropada de Cirino Hevia, presentau por D. Jo-
sé Luis Campal Fernandez.

3. Dar un accésit de 150 [ al trabayu titulau “Cancionines de Asturies” y poemes sueltos de Luis Au-
relio Alvarez, presentau por D. José Luis Campal Fernandez.

4. Dar un accésit de 150 [ al trabayu titulau Florina y Falin na llende, de Pachin de Melds, presen-
tau por D. José Luis Campal Fernandez.

Uviéu, a 25 de marzu del afhu 2003

Concursu de Recoyida de Material Lliterario Oral

Aconceyau’l xurau del Concursu de Recoyida de Material Lliterario Oral que convoca 1’ Academia
de la Llingua Asturiana correspondiente al ahu 2003, formau por Miguel Ramos Corrada como presi-
dente, Antonio Fernandez Insuela como vocal y faciendo de secretariu Alfonso Martin Caso, apautase
na siguiente resolucion:

Premiar con 600 [ el trabayu titulau Cousas que cuentan pol Cuartu los Val les, presentau por
D?® Marta Lopez Fernandez.

Uviéu, a 30 de marzu del afiu 2003

Concursos d’Investigacion
1. Concursu de Recoyida de Material Toponimico Oral

Aconceyau’l xurdu del Concursu de Recoyida de Material Toponimico Oral que convoca I’ Acade-
mia de la Llingua Asturiana correspondiente al afiu 2003, formau por Ana Maria Cano Gonzalez como
presidenta, Xosé Lluis Garcia Arias como vocal y faciendo de secretariu Corsino Garcia Gutiérrez, apau-
tase na siguiente resolucion:

1. Dar un accésit de 300 0 al trabayu titulau Toponimia de la Parroquia de Carrio (Llaviana), pre-
sentau por D. Xulio Llaneza Fernandez.

2. Dar un accésit de 150 0 al trabayu titulau Toponimia de Santolaya de Vixil (Siero), presentau por
D? Maria de las Nieves Otero Paraja y D* Eva Fernandez Blanco.

Uviéu, a 25 de marzu del afu 2003

1. Concursu de Recoyida Oral de Léxicu Asturianu

Aconceyau’l xurau del Concursu de Recoyida Oral de Léxicu Asturianu que convoca I’ Academia de
la Llingua Asturiana correspondiente al aitu 2003, formau por Ana Marfa Cano Gonzalez como presi-
denta, Xosé Lluis Garcia Arias como vocal y faciendo de secretariu Corsino Garcia Gutiérrez, apautase
na siguiente resolucion:

Dexar ermu’l concursu.

Uviéu, a 25 de marzu del ahu 2003

1. Concursu d’Investigacion Llingiiistica

Aconceyau’l xurau del Concursu d’Investigacion Llingiiistica que convoca I’ Academia de la Llingua
Asturiana correspondiente al aftu 2003, formau por Ana Marfa Cano Gonzalez como presidenta, Xosé
Lluis Garcia Arias como vocal y faciendo de secretariu Corsino Garcia Gutiérrez, apautase na siguien-
te resolucion:

Dexar ermu’l concursu.

Uviéu, a 25 de marzu del ahu 2003

1v. Concursu d’Investigacion sobre Lliteratura Asturiana

Aconceyau’l xurau del Concursu d’investigacion sobre Lliteratura Asturiana que convoca I’ Acade-
mia de la Llingua Asturiana correspondiente al afiu 2003, formau por Miguel Ramos Corrada como pre-
sidente, Antonio Fernandez Insuela como vocal y faciendo de secretariu Alfonso Martin Caso, apauta-
se na siguiente resolucion:

Premiar con 600 0 el trabayu titulau /ndiz Bibliogrdficu Xeneral de venti aiios de poesia en ba-
ble (1976-1996), presentau por D. José Luis Campal Fernandez.

Uviéu, a 30 de marzu del afu 2003



«S0S Llingua Asturiana / sos Asturian Language»

La Xunta pola Defensa de la Llingua Asturiana presentd a los medios de comunicacion a principios
del mes de mayu la so campana internacional de denuncia de la situacion pela qu’altraviesa 1’asturianu
«s0s Llingua Asturiana / sos Asturian Language». Ye una campana que s’entama a través d’Internet,
coles web www.sosllinguaasturiana.org y www.sosasturianlanguage.org . La XPDLLA quier que seyan el
portal del conflictu llingtisticu asturianu y del tratamientu vergonzosu que recibe per parte de les auto-
ridaes del Principau. Delles estayes de la paxina van apaecer en mas de sesenta llingues.

Homenaxe a Antonio Garcia Oliveros

La xx1v Selmana de les Lletres Asturianes dedicose esti afiu al escritor y gran biblidgrafu asturianu
Antonio Garcia Oliveros «AGO» (Navia 1900-Uviéu 1985). Médicu de profesion, Oliveros axunto a lo
llargo de la so vida un fondu bibliograficu de grandisimu valir: la so coleicion asturiana, con autores en
castellanu y n’asturianu que se guarda guiei na Biblioteca d’ Asturies. Como escritor, axuntd lo méas de
la so obra poética en tres llibros: Melecina casera, Cuentiquinos del escaiiu'y Mds cuentiquinos del es-
cafiu (asoleyaos n’edicion facsimil pola Academia 1’afiu 2000, al cumplise’l centenariu del so naci-
mientu, con un entamu de X.L1.Garcia Arias); bon conocedor de la obra de Teodoro Cuesta, al que-y de-
dico’l so discursu d’entrada como miembru del IDEA, ye autor tamién d’un valoratible Diccionario ba-
ble de la rima (Uviéu, 1946) y d’un diccionariu de 1éxicu asturianu ensin asoleyar. L’actu principal del
homenaxe al escritor celebrose na Casa Conceyu de Navia, inaugurandose la esposicion y muestra bi-
bliografica “Memoria d’ Asturies”.

Pautu de Gobiernu

Darréu de los resultaos de les eleiciones a la Xunta Xeneral del 25 de mayu, el nuevu gobiernu astu-
rianu formose tres un pautu que roblaron el PSOE ya 1X-Bloque por Asturies. Inxertamos el testu relativu
a la cuestion de la politica y normalizacion llinguistiques.

8.1. POLITICA LLINGUISTICA Y NORMALIZACION
DE LA LLINGUA ASTURIANA

e FEl Gobiernu asturianu abrird un andlisis fondu de la realidd llingiiistica d’Asturies falando coles institu-
ciones y los axentes sociales y politicos a lo llargo d’esta llexislatura, valorando les midies llegales que
puean conformar un marcu necesariu pa la normalizacion social de la Llingua.

e Les midies en materia de politica llingiiistica que se van desarrollar dientro del marcu xuridicu d’angua-
fio sedrdn:

— Creacion de la Direicion Xeneral de Promocion Cultural y Politica Llingiiistica y de la Oficina de Politica

Llingiiistica, ferramientes politiques y alministratives de planificacion y execucion qu’afiten la coordinacion
coles estremaes alministraciones puibliques, asina como’l control y la evaluacion d’estos programes.
Definicion y desarrollu d’un Plan de Normalizacion Sociollingiiisticu que, partiendo de les esperien-
cies esistentes, respuenda a la nuesa realidd propia. Plan que, con participacion social ya institucio-
nal, sefiale los oxetivos, plazos y midies a encontar nesta materia y asegure la implicacion efeutiva de
les diferentes alministraciones puibliques, pero tamién de la periférica de I’alministracion central, per
un conveniu con esta ultima.

Los criterios de normalizacion de la variante llingiiistica con entidd propia denomada Gallego-astu-
riano, conocida tamién como Fala, teniendo en cuenta slo plantegao pola Academia de la Llingua As-
turiana y les instituciones académiques y cientifiques.

Reconocimientu y presencia efeutiva de la Llingua asturiana en tolos niveles educativos. Sofitu a l’a-
probacion de la Llicenciatura de Filoloxia Asturiana y al conxuntu de planes d’estudiu universitarios.
Incluyir a I’Academia de la Llingua Asturiana y al Conseyu Escolar, ente otros, nos procedimientos
d’ellaboracion y, nel so casu, modificacion de los curriculos.

Impulsar una nueva politica editorial y de fomentu de la publicacion en Llingua asturiana, garanti-
zando mecanismos tresparentes y criterios oxetivos, asina como la so promocion efeutiva y normaliza-
dora nos medios de comunicacion.

Afayamientu normativu y organizativu de les alministraciones publiques, garantizando a la ciudada-
nia I'usu de la Llingua Asturiana. Planes de formacion y convenios coles alministraciones locales nes-
ta materia.

Afayamientu y potenciacion de la toponimia asturiana, con un plan especificu de seiializacion vial, im-
plicando a I’alministracion central y dando puxu al conteniu y I’actividd real de la Xunta de Toponi-
mia.

Impulsu a la llingua asturiana nel conxuntu de los medios de comunicacion, sofitando un usu rigorosu
y normalizador. Diseiiu y usu activu del futuru ente piiblicu de comunicacion nesti sen.

Sofitu y reconocimientu efeutivu de los diversos axentes y instituciones que trabayen na recuperacion
y promocion de la Llingua asturiana, de manera especial a I’Academia de la Llingua.

Fomentu de les espresiones culturales de los coleutivos residentes n’Asturies, del conocimientu y res-
petu a la diversidd cultural.

Fomentu del conocimientu y comprension de la realidd pluricultural y llingiiistica del Estdu.
Desarrollu reglamentariu de la Llei d’Usu y Promocion de la Llingua Asturiana.

Concursos lliterarios-Convocatories
XVI Concursu de cuentos “Los bilordios de Pinon”

L’ Asociacion de vecinos San Esteban de Sograndio, d’Uviéu, convoca la XvI edicion d’esti concursu pa
cuentos en llingua asturiana y castellanu, con tres modalidaes de participacion: adultos, infantil y xuvenil.



Pa la primera de les categories el premiu ye de 1.600 euros, con un accésit de 500 euros. El plazu acaba’l 27
d’ochobre de 2003. Pa més informacion hai que s’empobinar a I’ Asociacion (Sograndio s/n. 33193 Uviéu).

IT Certame de teatru popular asturianu ‘Vital Aza”

El Conceyu L.lena convoca un certame de teatru popular asturianu en llingua asturiana que s’axusta-
ra a estes bases:

1. Puen participar toles persones interesaes col nimberu de trabayos que-yos pete.

2.Premiaréase aquella obra ensin asoleyar qu’a xuiciu del xurau presente mas valir lliterariu. El premiu
sedra inicu, pudiendo quedar ermu.

3.La tematica ye llibre. Tara escritu n’asturianu. La obra axustarase a lo que ye’l teatru popular astu-
rianu. Entiéndese por esti, aquel teatru de tematica popular que recueye les costumes y les tradiciones
rurales de la cultura asturiana, anque tamién pue desarrollase nun ambitu urbanu, xeneralmente na
periferia les ciudaes (esto ye menos frecuente). El finxu mas importante pa esta definicion ye que la
obra seya’l reflexu de la socieda d’un momentu dau. Dientro d’esti teatru alcuéntrense les siguientes
modalidaes: mondlogos, dialogos escénicos, cuadros de costumes asturianes, comedies y zarzueles.

- Mondlogos: un personaxe n’escena fala al pablicu de les coses que-y suceden.

- Didlogos escénicos: puestes n’escena de dos personaxes que tan falando ente ellos. Verdaderamen-
te son cuadros de costumes, pero cola peculiarida de ser namas dos los personaxes qu’apaecen.

- Cuadros de costumes asturianes: Sainetes, obres curties, de calter comicu o traxicu, que reflexen
escenes cotidianes del mundu asturianu. Tematiques diferentes y personaxes que respuenden a mo-
delos populares.

- Comedies: cuadros de costumes de mas llargor. Tematica variada.

- Zarzueles: teatru lliricu caracterizau por dir alternando partes falaes y cantaes.

4.Los orixinales seran inéditos, nun premiaos con anteriorida, nin suxetos a nenglin compromisu d’e-
dicion.

5.Premiarase’l trabayu ganador con 1.200 euros y amas el Conceyu L.lena comprométese a xestionar
la representacion de la obra premiada.

6.Los trabayos presentaranse mecanografiaos a doble espaciu y escritos per una sola cara. Les obres,
ensin firma, llevaran un nomatu qu’apaecera tamién nel esterior d’un sobre zarrau. Dientro d’esti so-
bre apaecera’l nome, apellios, sehes y teléfonu del autor. Presentarase un orixinal y cinco copies.

7.El plazu de presentacion de trabayos acaba’l dia 3 de payares del 2003.

8.El xurau sedra nomau a propuesta de la Comision Municipal Informativa de Cultura.

9.Del resultau del xurau, al que nun se podra retrucar, darase anuncia pela prensa y llamarase per te-
léfonu al autor premiau.

10.Los trabayos ganadores pasen a ser propieda del Conceyu L.lena.

11.Nun se devolveran, d’oficiu, los trabayos presentaos.

12.Les obres mandaranse a : Conceyu de L.lena. Casa Municipal de Cultura. 33630. La Pola (L.lena).
Teléfonu: 985491157.

13.El xurau entiende les llendes d’esta convocatoria.

14. Participar nesta convocatoria lleva inxerio aceutar perdafechu estes bases.

I Concursu de comic n’asturianu ‘Comarca de la sidra 2003’
La Comarca de la Sidra convoca un concursu de comic en llingua asturiana que s’axustara a estes bases:

1.Podran participar toos aquellos autores, d’edaes comprendies ente los 14 y los 35 afos, que vivan na
comunida autdonoma del Principau d’Asturies.

2.El tema sera llibre, pero tanto los personaxes como los guiones y aspeutu final deben ser inéditos y
orixinales.

3.Los testos tienen que tar escritos n’asturianu, segiin les regles de I’ Academia de la Llingua Asturia-
na. Nesti sen, el xurau valorara la obra en conxuntu, illustracion y testu, pero dando mas importan-
cia al testu lliterariu.

4.La presentacion de les obres podra facese de forma individual o conxunta ente un guionista y un di-
buxante, o por un equipu de trabayu.

5.Los orixinales presentaranse en formatu DIN A-4. Los dibuxos podran facese tanto en blanco y ne-
gro como en color, emplegando la téunica que s’estime conveniente.

6.Los trabayos hai qu’entregalos nes oficines de la Mancomunida de la Comarca de la Sidra (Cai Es-
cueles de Paraes s/n. 33529. Nava), na Oficina d’Informacion Xuvenil de Nava (Cai La Laguna.
33520. Nava) o na Casa la Cultura de Villaviciosa. Tienen que presentase nun sobre zarrau que nel
so interior recueya los datos personales.

7.El plazu de presentacion de los trabayos acaba’l 27 d’ochobre de 2003.

8.El xurau tara formau principalmente por creativos, artistes ya illustradores cualificaos, periodistes y
profesores d’asturianu. El so fallu sedra ptiblicu ya inapelable, comunicandolo direutamente a los
concursantes premiaos y a los medios de comunicacion rexonales.

9.El xurau concedera los siguientes premios: Un primer premiu de 450 euros al meyor trabayu pre-
sentau y dos accésits de 150 euros calin pa los dos trabayos finalistes. Si’l xurau lo estima asina, fa-
drase una mencion especial, con premiu de 150 euros non acumulables a los otros premios, al me-
yor trabayu presentau por un autor que viva na Comarca de la Sidra.

10. Toles obres presentaes formaran parte d’una esposicion itinerante polos diferentes centros culturales de
la Comarca de la Sidra. Nel mesmu sen, la organizacion editara una publicacion coles obres premiaes.
Acabada la esposicion, nel mes de xineru de 2004, los trabayos devolveranse a los autores que lo pidan.

11.La participacion nesti concursu supon la total aceutacion de les presentes bases.

